
શ્રીભરતમુનિપ્રણીતં નાટ્યશાસ્ત્રમ્ અધ્યાય ૩૧

॥ શ્રીરસ્તુ॥
અથૈકત્રિંશોઽધ્યાયઃ   ।
વાદ્યં તૂર્યાયનં પ્રોક્તં કલાપાતલયાન્વિતઃ ।
કલાસ્તસ્ય(કાલસ્તસ્ય) પ્રમાણં હિ વિજ્ઞેયં તાલયોગતઃ॥ ૧॥
યા લૌકિકી કલા કાષ્ઠા નિમેષશ્ચ સ્મૃતો બુધૈઃ ।
ન સા તાલકલા જ્ઞેયા હ્યન્યૈષા તાલજા કલા॥ ૨॥
નિમેષાઃ પઞ્ચ વિજ્ઞેયા ગીતકાલે કલાન્તરમ્ ।
તતઃ કલાકાલકૃતો લય ઇત્યભિસઞ્જ્ઞિતઃ॥ ૩॥
ત્રયો લયાસ્તુ વિજ્ઞેયા દ્રુતમધ્યવિલમ્બિતાઃ ।
યસ્તત્ર તુ લયો મધ્યસ્તત્પ્રમાણકલા સ્મૃતા॥ ૪॥
કલાકાલપ્રમાણેન તાલ ઇત્યભિસઞ્જ્ઞિતઃ ।
ત્રિવિધા સા ચ વિજ્ઞેયા ત્રિમાર્ગનિયમા બુધૈઃ॥ ૫॥
ચિત્રે દ્વિમાત્રા કર્તવ્યા વૃત્તૌ સા દ્વિગુણા સ્મૃતા ।
ચતુર્ગુણા દક્ષિણે સ્યાદિત્યેવં ત્રિવિધા કલા॥ ૬॥
ત્ર્યસ્રશ્ચ ચતુરસ્રશ્ચ સ તાલો દ્વિવિધઃ સ્મૃતઃ ।
દ્વિવિધસ્યાપિ તાલસ્ય ત્વેકા પ્રકૃતિરિષ્યતે ॥ ૭॥
તથા યોનિદ્વયં તાલા ચાન્યામાનં નિબોધત ।
ચઞ્ચૂપુટસ્તુ વિજ્ઞેયા તથા ચાયપુટા બુધૈઃ॥ ૮॥
ચતુરસ્રસ્તુ વિજ્ઞેયસ્તાલશ્ચઞ્ચૂપુટો બુધૈઃ ।
ત્ર્યસ્રશ્ચઞ્ચૂપુટશ્ચૈવ ગુરુલઘ્વક્ષરાન્વિતઃ॥ ૯॥
આદૌ દ્વે ગુરુણી યસ્ય લઘ્વેકં પ્લુતમેવ ચ ।
અક્ષરાણાં નિવેશેન સ તુ ચઞ્ચૂપુટસ્તદા॥ ૧૦॥

આદૌ ગુર્વક્ષરં ?? અન્તે લઘૂનિ ચૈવ હિ ।
ત્ર્યસ્રઃ સ ખલુ વિજ્ઞેયસ્તાલશ્ચઞ્ચૂપુટાશ્રયઃ॥ ૧૧॥
સન્નિપાતસ્તતઃ શમ્યા તાલઃ શમ્યામથાપિ વા ।
સન્નિપાતાદિકો જ્ઞેયઃ શમ્યાદિશ્ચ તથાપરઃ॥ ૧૨॥
તાલાદિશ્ચ ત્રિભિર્ભેદૈઃ પુનશ્ચઞ્ચૂપુટો ભવેત્ ।
શમ્યાદિકસ્તુ વિજ્ઞેયસ્તજ્જ્ઞૈરાસારિતાદિષુ॥ ૧૩॥
તાલાદિકસ્તથા પ્રોક્તો વિદ્વદ્ભિઃ પાણિકાદિષુ ।
ચઞ્ચૂપુટસ્ય યે ભાવાઃ સન્નિપાતાદયસ્તુ યે॥ ૧૪॥
ત એવ ભેદા વિજ્ઞેયા બુધૈશ્ચઞ્ચૂપુટસ્ય ચ ।
સન્નિપાતાદિકઃ સ્વસ્ય બલવાન્નેતરસ્તથા॥ ૧૫॥
ષટ્કલોઽષ્ટકલશ્ચૈવ તાલો હ્યસ્માત્પ્રવર્તતે ।
દ્વિપ્રકારઃ પુનશ્ચાયં નિઃશબ્દઃ શબ્દવાંસ્તથા॥ ૧૬॥
અનયોર્મિશ્રબ્ઃઅવં   તુ મિશ્રસ્તાલઃ પ્રકીર્તિતઃ   ।
શમ્યાતાલપ્રવેશેન ?? વિધીયતે॥ ૧૭॥
ષટ્પિતાપુત્રકકૃતઃ પઞ્ચપાણિરુદાહૃતઃ ।
આદ્યં પ્લુતં દ્વિતીયં ચ લઘુ યત્રાક્ષરં ભવેત્॥ ૧૮॥
તૃતીયં ચ ચતુર્થં ચ ગુરૂણિ પઞ્ચમં લઘુ ।
પ્લુતાન્તઃ ષટ્પિતાપુત્રો  ગુરુલાઘવસંયુતઃ॥ ૧૯॥
પઞ્ચપાણિઃ સ વિજ્ઞેયઃ ષટ્પાતસ્તુ ષદક્ષરઃ ।
સન્નિપાતસ્તતસ્તાલઃ શમ્યા તાલસ્તથૈવ ચ॥ ૨૦॥
શમ્યા ચૈવ હિ તાલશ્ચ ષટ્પાતસ્તસ્ય કીર્તિતઃ   ।
તાલાદિસ્ત્ર્યસ્રભેદોઽન્યઃ સમ્પત્કેષ્ટકસઞ્જ્ઞિતઃ॥ ૨૧॥
ગુરુપઞ્ચાક્ષરાદ્યન્તપ્લુતમાત્રાસમન્વિતઃ ।
ત્ર્યસ્રં સર્વગુરું કૃત્વા  નિષ્કામં ત્વત્ર યોજયેત્॥ ૨૨॥
શમ્યાદ્વયં તતસ્તેષુ ઉદ્બદ્ધઃ કથિતો બુધૈઃ ।
વ્યુદસ્ય યુગ્મતો યે ચ પઞ્ચતાલા ભવન્તિ હિ॥ ૨૩॥
મિશ્રા ગીતઙ્ગસંયુક્તા  જ્ઞેયા હ્યુદ્બદ્ધકાદયઃ ।
કલાઃ પઞ્ચ તથા સપ્ત પુનર્નવ ચ કીર્તિતાઃ  ॥ ૨૪॥

દશૈકાદશ ચૈવૈતે સઙ્કીર્ણાઃ સમુદાહૃતાઃ ।
ન હ્યેષામુપયોગોઽસ્તિ સપ્તરૂપે ધ્રુવાસુ ચ॥ ૨૫॥
પ્રવૃતાદિષુ કર્તવ્યા એતે ભૂયઃ પ્રયોક્તૃભિઃ ।
યથાક્ષરોઽથ દ્વિકલસ્તથૈવ ચ ચતુષ્કલઃ॥ ૨૬॥
ત્રયો ભેદા હિ તાલસ્ય ?? દ્વિગુણાઃ સ્મૃતાઃ ।
ચતુરસ્રસ્ત્રિભિર્ભેદૈસ્તાલસ્તુ પરિકીર્તિતઃ  ॥ ૨૭॥
ચતુષ્કલો હ્યષ્ટકલઃ કલાઃ ષોદશ ચૈવ હિ ।
ત્ર્યસ્રકાલસ્તુ ષડ્ભેદસ્ત્રિકલઃ ષટ્કલસ્તથા॥ ૨૮॥
કલા દ્વાદશ ચૈવાસ્યાશ્ચતુર્વિંશતિરેવ   ચ ।
ચત્વારિંશત્તથાષ્ટૌ   ચ તથા ષણ્ણવતિઃ કલાઃ॥ ૨૯॥
તાલો નવવિધશ્ચાયં સમાસાત્પરિકીર્તિતઃ   ।
તત્ર ચાલાપ(ચાત્માથ)નિષ્ક્રામૌ વિક્ષેપોઽથ પ્રવેશનમ્॥ ૩૦॥
ચતુર્દ્વિકલ   ઇત્યેવં નિઃશબ્દઃ પરિકીર્તિતઃ   ।
શમ્યાતાલો ધ્રુવશ્ચૈવ સન્નિપાતસ્તથા પરે॥ ૩૧॥
ઇતિ શબ્દેન સંયુક્તો વિજ્ઞેયસ્તુ ચતુર્વિધઃ   ।
એતેષાં ચૈવ વક્ષ્યામિ હસ્તાઙ્ગુલિવિકલ્પનમ્ ॥ ૩૨॥
ઉત્તાનાઙ્ગુલિસઙ્કોચ  આલાપ ઇતિ સઞ્જ્ઞિતઃ ।
નિષ્ક્રમોઽધોગતસ્ય(ગતાનાં)સ્યાદઙ્ગુલીનાં  પ્રસારણાત્॥ ૩૩॥
તસ્ય દક્ષિણતઃ ક્ષેપો વિક્ષેપ ઇતિ સઞ્જ્ઞિતઃ ।
નિવર્તનં ચ હસ્તસ્ય પ્રવેશોઽધોમુખસ્ય તુ॥ ૩૪॥
યદા ચતુષ્કલો યોગસ્તદા ત્વેષ વિધિઃ સ્મૃતઃ ।
નિષ્ક્રમશ્ચ પ્રવેશશ્ચ દ્વિકલે પરિકીર્તિતૌ  ॥ ૩૫॥
એષામન્તરપાતાસ્તુ પાતસઞ્જ્ઞાઃ પ્રકીર્તિતાઃ   ।
સહવ્યસ્તનિપાતસ્તુ સમ્યનાલશ્ચ વામતઃ॥ ૩૬॥
હસ્તયોસ્તુ સમઃ પાતઃ સન્નિપાત ઇતિ સ્મૃતઃ ।
કલા યા ત્રિવિધા પ્રોક્તા તસ્યાઃ પાતો ધ્રુવઃ સ્મૃતઃ॥ ૩૭॥
યથાક્ષરસ્ય તાલસ્ય ?? ગુર્વક્ષરે સ્મૃતઃ ।

યથાક્ષરકૃતૈઃ પાતૈસ્તાલે જ્ઞેયો યથાક્ષરઃ॥ ૩૮॥
ગુર્વક્ષરૈસ્તુ વિશ્લિષ્ટૈઃ સ નવદ્વિકલઃ સ્મૃતઃ ।
દ્વિર્ભાવા દ્વિકલસ્યાત્ર વિજ્ઞેયસ્તુ ચતુષ્કલઃ॥ ૩૯॥
ત્ર્યસ્રશ્ચ ચતુરસ્રશ્ચ ષટ્કલોઽષ્ટકલસ્તથા ।
ધ્રુવાણાં તુ ભવેત્તાલૈસ્તં ચ વક્ષ્યામિ તત્ત્વતઃ॥ ૪૦॥
કનિષ્ઠાઙ્ગુલિનિષ્ક્રામઃ  શમ્યા(સમ્યા) ચૈવ તતો ભવેત્ ।
કનિષ્ઠાનામિકાભ્યાં તુ નિષ્ક્રામોઽતો વિધીયતે॥ ૪૧॥
તતશ્ચ તાલઃ કર્તવ્યા શમ્યા ચૈવ તુ પઞ્ચમી ।
પ્રવેશો ?? ષષ્ઠઃ કર્તવ્યસ્તર્જનીકૃતઃ॥ ૪૨॥
નિષ્ક્રામસન્નિપાતાન્તે નિત્યમષ્ટકલો ભવેત્ ।
એષ યુગ્મે કલાપાતવિકલ્પોઽઙ્ગુલિભિઃ  કૃતઃ॥ ૪૩॥
કનિષ્ઠાઙ્ગુલિનિષ્ક્રામઃ  પ્રથમે તુ કલે ભવેત્ ।
શમ્યાપાતો દ્વિતીયા ચ તૃતીયા તાલ એવ ચ॥ ૪૪॥
શમ્યા તત્ર ચતુર્થી ચ પઞ્ચમી તર્જનીક્રમાત્ ।
ષષ્ઠશ્ચ સન્નિપાતઃ સ્યદેષ વૈ ષટ્કલો વિધિઃ॥ ૪૫॥
એષ ત્ર્યસ્રે કલાપાતે વિકલ્પોઽઙ્ગુલિભિઃ  કૃતઃ ।
કનિષ્ઠાઙ્ગુલિનિષ્ક્રામે  પ્રવેશશ્ચ તથા ભવેત્॥ ૪૬॥
કનિષ્ઠાનામિકાસ્થાને તાલો જ્ઞેયસ્તૃતીયકે ।
શમ્યાપાતશ્ચતુર્થી સ્યાન્નિષ્ક્રામો મધ્યમાકૃતઃ॥ ૪૭॥
ષષ્ઠતાલસ્તથા જ્ઞેયો નિષ્ક્રામસ્તર્જનીકૃતઃ ।
શમ્યાષ્ટમી તતસ્તાલો નવમી તુ કલા સ્મૃતા॥ ૪૮॥
કનિષ્ઠિકાપ્રવેશસ્તુ દશમી તુ કલા ભવેત્ ।
નિષ્ક્રામશ્ચૈવ તર્જન્યાસ્તદનન્તરમિશ્યતે॥ ૪૯॥
સન્નિપાતસ્તથા તે ચ કલાદ્વાદશકં ભવેત્ ।
એષતો વાપવિક્ષેપવ્યવધાનશ્ચ પણ્ડિતૈઃ॥ ૫૦॥
વિધિષ્ચતુષ્કલો જ્ઞેયઃ પ્રાગુક્તાઙ્ગુલિભિઃ  કૃતઃ ।
દ્વિકલશ્ચતુષ્કલશ્ચ પાદભાગઃ પ્રકીર્તિતઃ  ॥ ૫૧॥

ચત્વારઃ પાદભાગાશ્ચ ?? હિ પરિનાટ્યતે ।
ચઞ્ચત્પુટસ્ય તાલસ્ય તથા ચઞ્ચૂપુટસ્ય ચ॥ ૫૨॥
પઞ્ચબાણૈશ્ચ વિજ્ઞેયા ભેદા હ્યેતે પૃથક્પૃથક્ ।
એવમેષ મયા તાલઃ સમાસાત્પરિકીર્તિતઃ  ॥ ૫૩॥
આસારિતે વર્ધમાને ગીતેષ્વપિ હિ યઃ સ્મૃતઃ ।
અથાસારિતકાનાં તુ સમ્પ્રવક્ષ્યામિ લક્ષણમ્॥ ૫૪॥
ભેદશ્ચઞ્ચત્પુટસ્યાદૌ તથા ગુરુલઘુપ્લુતૈઃ ।
પઞ્ચપાણિં  તતઃ કુર્યાદ્દ્વિરભ્યસ્તં  પ્રયોગવિત્॥ ૫૫॥
યથાક્ષરં તુ સર્વત્ર યથાવદ્વિનિવેશયેત્ ।
શમ્યાતાલઃ પુનશ્ચૈવ શમ્યાતાલમથાપિ ચ॥ ૫૬॥
આદ્યેઽક્ષરે સન્નિપાતં પઞ્ચબાણશ્ચ યો ભવેત્ ।
તાલં શમ્યાં ચ તાલં ચ શમ્યાતાલૌ તતઃ પરમ્॥ ૫૭॥
એષ એવ દ્વિતીયેઽપિ પઞ્ચબાણો વિધિઃ સ્મૃતઃ ।
પ્લુતચ્છેદેઽપિ તસ્યેષ્ટઃ સન્નિપાતઃ પ્રયોક્તૃભિઃ॥ ૫૮॥
એવં યથાક્ષરં જ્ઞેયં કનિષ્ઠાસારિતં બુધૈઃ ।
યથાક્ષરસ્યાક્ષરૈશ્ચ તાલપાતાન્નિબોધત॥ ૫૯॥
ચકારે તુ ભવેચ્છમ્યા દ્વિતીયે તાલ એવ ચ ।
પુકારે તુ ભવેચ્છમ્યા ટકારે તાલ એવ ચ॥ ૬૦॥
એવં ચઞ્ચૂપુટે જ્ઞેયં પઞ્ચપાણેરતઃ પરમ્ ।
ષડારે સન્નિપાતઃ સ્યાત્પિઙ્કારે તલ એવ ચ॥ ૬૧॥
તકારે તુ ભવેચ્છમ્યા એકારે તાલ એવ ચ ।
ત્રકારે તુ ભવેચ્છમ્યા કકારે તાલ એવ ચ॥ ૬૨॥
દ્વિતીયેઽપ્યેવમેવ સ્યાત્સન્નિપાતસ્તતઃ પરમ્ ।
ગુર્વક્ષરાણાં વિશ્લેષાદેવમેવ તુ મધ્યમમ્॥ ૬૩॥
વિશ્લેષિતાનામેષાં તુ દ્વિર્ભાવે યા કલા ભવેત્ ।
પાતાન્તે સા પ્રયોક્તવ્યા યથાવદનુપૂર્વશઃ॥ ૬૪॥
દ્વિર્ભાવાન્મધ્યમસ્યેવ જ્યેષ્થમિત્યભિધીયતે ।
મધ્યમસ્ય વિધનેન ન્યસેચ્ચ દ્વિગુણાઃ કલાઃ॥ ૬૫॥

સન્નિપાતૈર્નિપાતૈશ્ચ   તેષાં વસ્તુ પ્રકીર્તિતમ્   ।
સમાનલક્ષણાંશ્ચૈવ ગદતો મે નિબોધત॥ ૬૬॥
નિહત્ય દાનવં ઘોરં રુદ્રેણામિતતેજસા ।
નૃત્યમુત્પાદિતં ચિત્રં પૂર્વં તાણ્ડવસઞ્જ્ઞિતમ્॥ ૬૭॥
અથ ભૂતગણૈઃ સર્વૈસ્તસ્મિન્કાલે મહાત્મભિઃ ।
વર્ધમાનમિદં દૃષ્ટં પિણ્ડીબન્ધૈર્વિભૂષિતમ્  ॥ ૬૮॥
પરિતુષ્ટશ્ચ તદ્દૃષ્ટ્વા  સપત્નીકો વૃષધ્વજઃ ।
પ્રદદૌ તુ વરં શ્રેષ્ઠં સહ દેવગણાધિપૈઃ॥ ૬૯॥
લક્ષ્યલક્ષણસમ્પન્ના માર્ગયુક્તવિધિ(ધિઃ) ક્રમૈઃ ।
વર્ધમાનપ્રયોક્તારો યાસ્યન્તિ શિવગોચરમ્॥ ૭૦॥
એવમેતન્મયા દૃષ્ટં પિણ્ડીબન્ધનિમિત્તતઃ ।
અધુના તુ પ્રવક્ષ્યામિ લક્ષણં શ‍ૃણુત દ્વિજાઃ॥ ૭૧॥
વૃત્તિદક્ષિણચિત્રેષુ માર્ગેષુ વિનિયોજિતમ્ ।
દ્વિવિધં વર્ધમાનં સ્યાત્સ્વપ્રમાણવિનિર્મિતમ્  ॥ ૭૨॥
અતાલં ચ સતાલં ચ તત્પ્રમાણં દ્વિજાઃ સ્મૃતમ્ ।
ચતસ્રઃ કાણ્ડિકાશ્ચૈવ તાવન્ત્યાસારિતાનિ તુ॥ ૭૩॥
ધ્રુવકેણ કલાભિસ્તુ કણ્ડિકા દેવકલ્પિતા ।
વર્ધમાનશરીરે તુ ક્રિયતે માર્ગયોજના॥ ૭૪॥
આદ્યા નવકલા તુ સ્યાદષ્ટાભિસ્તત્પરા સ્મૃતા ।
દશ ષટ્ચ તથા ચૈવ તૃતીયા કણ્ડિકેષ્યતે॥ ૭૫॥
ચતુર્થી કણ્ડિકા ચૈવ દ્વાત્રિંશત્કલિકા   સ્મૃતા ।
કલાભિરેવં નિર્દિષ્ટા   કણ્ડિકા વર્ધમાનકે ॥ ૭૬॥
કેવલં માર્ગસમ્ભૂતા સ્વાલયોપાઙ્ગવર્જિતા    ।
એકદ્વિત્રિચતુર્યોગાત્તાભિરાસારિતાનિ તુ॥ ૭૭॥
વર્ધમાને પ્રસૂયન્તે માર્ગતાલાઙ્ગયોગતઃ  ।
પ્રથમાં કણ્ડિકાં કૃત્વા  બાલતાલપ્રયોજિતમ્॥ ૭૮॥
અન્તિમાર્ધકલાહીનં કુર્યાદેવં કનિષ્ઠકમ્ ।

દ્વિતીયાં કણ્ડિકાં કૃત્વા  પ્રથમા સકલા યદિ॥ ૭૯॥
યોજ્યતે પૂર્વતાલેન તદા તત્સ્યાલ્લયાન્તરમ્ ।
વર્ધમાનં વિના ચિત્રે ન હિ વૃત્તૌ લયાન્તરમ્॥ ૮૦॥
બહિર્વા વર્ધમાને વા કનિષ્ઠાં ન હિ દક્ષિણે ।
દ્વિગુણક્ષીર(ગુણાક્ષર)સંયોગાદન્યમાર્ગનિયોજનાત્॥ ૮૧॥
નૃત્યકાલવિશેષાચ્ચ બાલાદન્યલ્લયાન્તરમ્ ।
તૃતીયા સદ્વિતીયા ચ પ્રથમા ચૈવ તત્કલા॥ ૮૨॥
દ્વિકલં યોગમાશ્રિત્ય મધ્યમાસારિતં તુ તત્ ।
ચતુર્થીમાદિતઃ કૃત્વા  ચતસ્રઃ કણ્ડિકા યથા॥ ૮૩॥
ચતુષ્કલો ન ?? જ્યેષ્થમાસારિતં તુ તત્ ।
પ્રયોગસ્તુ યદા ત્વેષાં પિણ્ડીબન્ધૈવિકલ્પતે॥ ૮૪॥
પ્રત્યેકં તુ(ત્વ)ઙ્ગિન્યાસસ્તદા  તેષાં પૃથક્પૃથક્ ।
મુખં પ્રતિમુખં ચૈવ દેહસંહરણં તથા॥ ૮૫॥
અઙ્ગાન્યેતાનિ  ચત્વારિ સર્વેષ્વાસારિતેષ્વિહ ।
ઉપોહનં મુખં તેષાં યુગ્મં પ્રતિમુખં ભવેત્॥ ૮૬॥
ઓજઃ શરીરસંહારાવયમઙ્ગવિધિક્રમઃ  ।
ઇત્યેવ ચતુરઙ્ગાનિ  જ્ઞેયાન્યાસારિતાનિ તુ॥ ૮૭॥
ચતુરાસારિતૈર્બદ્ધં વર્ધમાનકમુચ્યતે ।
વર્ણતાલલયગ્રન્થવાદ્યાભિનયવર્ધનાત્॥ ૮૮॥
પાત્રાણાં વૃદ્ધિયોગાચ્ચ વર્ધમાનકમુચ્યતે ।
વર્ધમાને શરીરસ્ય ભવેદાસારિતસ્ય ચ॥ ૮૯॥
કાર્યકારણભાવેન પરસ્પરવિકલ્પનમ્ ।
યથા વૃક્ષાદ્ભવેદ્બીજો બીજાદ્વૃક્ષસ્ય  સમ્ભવઃ॥ ૯૦॥
અન્યોન્યહેતુસંયોગઃ પ્રસર્તવ્યસ્તથૈવ તુ ।
યોગાદેકકલાત્સૂતે કનિષ્ઠકલયાન્તરે ।
દ્વિકલાન્મધ્યમં ચૈવ જ્યેષ્ઠં ચૈવ ચતુષ્કલાત્॥ ૯૧॥
ચઞ્ચત્પુટપરિવર્તઃ શમ્યાદિ દ્વૌ ચ પઞ્ચપાણિકૃતૌ ।
અન્તે ચ સન્નિપાતઃ પાતવિધિરયં કનિષ્ઠસ્ય॥ ૯૨॥

અયમેવ તાલયોગો વિશેષસિદ્ધિશ્ચ સૂર્યવદ્દિષ્ટા ।
ભવતીહ લયાન્તરિતે શબ્દાદ્ભેદો લયશ્ચૈવ॥ ૯૩॥
ઉત્તરકાલાન્કૃત્વા  ત્વાદૌ વિપ્રાઃ કલાઃ પરિત્યજ્ય ।
એતત્પાતવિધાનં મધ્યમકાસારિતે પ્રોક્તમ્॥ ૯૪॥
જ્યેષ્ઠસ્ય ભવતિ નિયમાદાદાવેકા ચતુષ્કલા માત્રા ।
માત્રા કૃન્દુગતા  સ્યાત્કૃત્વૌતૌ  દ્વૌ ચ પરિવર્તૌ॥ ૯૫॥
વાલં નવકલં વેષાં ન તેષાં સાધુ સમ્મતમ્ ।
સન્નિપાતાઙ્ગવિન્યાસં  કલાનિયમતઃ કૃતમ્॥ ૯૬॥
તેષાં સમ્મુખતાલં ધ્રુવપાતૈરેવ નિયમતાત્માનમ્ ।
તસ્ય કલાપાક્ષરગુરુલઘુવર્ણસ્થિતિં  વક્ષ્યે॥ ૯૭॥
જ્યેષ્ઠસ્ય કલા હ્યષ્ટૌ મુખં ભવેન્મધ્યમસ્ય સમૂલકમ્ ।
ષડિર્લયાન્તરે સ્યાત્પઞ્ચૈવ કલાઃ કનિષ્ઠસ્ય॥ ૯૮॥
આદાવન્તે ગુરૂણી મધ્યે ચ લઘૂનિ બાલતઃ પ્રભૃતિ ।
અષ્ટૌ દ્વાદશ ષોડશ વિંશતિરપિ   વાક્ષરાણિ સ્યુઃ॥ ૯૯॥
આસારિતોપવહનેષ્વાદાવાસારણાનિ યુક્તાનિ ।
તાન્યક્ષરાણિ વક્ષ્યે યાનિ પુરા બ્રહ્મગીતાનિ॥ ૧૦૦॥
યથા-
કૂહું  જગતિ યદિ ગિનિ ગિજં હું  પ્રથમે લયાન્તરે વાપિ
તિતિજલકુચક્રલયમધ્યે ઇતિ તિકુચવલિતકજ્યેષ્ઠે ।
ઇત્યક્ષરપતનકલાગુરુલઘુવર્ણસ્થિતિપ્રતિવિભક્તઃ ।
આસારિતમુખસઞ્જ્ઞે ઉપવહનવિધિઃ સમુદ્દિષ્ટઃ॥ ૧૦૧॥
એવમેતત્સવિસ્તારં કથિતં પરિમાણકમ્ ।
ચત્વારસ્તુ ગુણા યુગ્મે ઓજે ષટ્પરિકીર્તિતાઃ  ॥ ૧૦૨॥
પઞ્ચપાણૌ દ્વિતીયે તુ સાર્ધષટ્પરિકીર્તિતાઃ   ।
કનીય એવં કર્તવ્યમકરૌસ્તાલમાનતઃ॥ ૧૦૩॥
યથા-
દેવં દેવૈઃ સંસ્તુતં નમિતં દૈત્યૈર્યજ્ઞૈર્નાગૈઃ પિતૃભિશ્ચ

નમિતચરણં ત્રૈલોક્યહેતુમીશં રુદ્રં શરણમસ્મ્યહમુપગતઃ ।
અષ્ટાવેવ ગણાઃ કાર્યાઃ પૂર્વતાલે યથવિધિ ।
દ્વાદશૈવ તુ કર્તવ્યાઃ કથિતાઃ પુત્રકે ગણાઃ॥ ૧૦૪॥
અર્ધત્રયોદશગણાસ્તૃતીયે વસુસઞ્જ્ઞિતાઃ ।
એવમક્ષરવિન્યાસો મધ્યમાસારિતે સ્મૃતઃ॥ ૧૦૫॥
યથા -
ભૂતાધિપતિં  ભગનેત્રહરં દેવૈર્વેદ્યં સુરવરમથનં રૌદ્રં
ભયદં ગજચર્મવૃતં શમ્ભું ત્ર્યક્ષં જ્વલનનિભજટમ્ ।
ભુજગપરિકરં ત્રિદશગણવૃતં દૈત્યૈર્નિત્યં
પરિપઠિતચરિતમમરપતિનમિતમભિમતસુખદં શરણં
સુરનુતચરણમહમુપગતઃ ।
કાર્યાઃ ષોડશ યુગ્માખ્યે તાલે તુ પ્રથમે ગણાઃ ।
ચતુર્વિંશતિરોજાખ્યે   દ્વિતીયે વસુસઞ્જ્ઞિતે॥ ૧૦૬॥
ચતુર્વિંશતિરર્ધં   ચ તૃતીયે વસુસઞ્જ્ઞિકે ।
જ્યેષ્ઠેષ્વાસારિતે કાર્ય એવમક્ષરસઞ્ચયઃ॥ ૧૦૭॥
યથા-
અમરપ્રવરં મદનાઙ્ગહરં  ભુવનૈકનાથમભયપ્રદં
ત્રિપુરાન્તકરં દેવં તમહં પ્રણતઃ સુરપિતૃગણનતચરણં
પૃથિવીસલિલજ્વલનભૈરવરૂપં ખટ્વાઙ્ગકપાલધારં
પવનઃ સૂર્યશ્ચન્દ્રો યજારમાપ્યોમાખ્યાઃ કાર્યા મુનિભિર્યસ્ય
પ્રોક્તાસ્ત્રૈલોક્યગુરું તમચિન્ત્યમજં વિદ્યાનિલયં ભૈરવરૂપં
ખટ્વાઙ્ગકપાલધારં  સ્થિત્યુત્પત્તિપ્રલયનિમિત્તં
ચન્દ્રાર્ધધરં તિલકાર્ધધરં રસનાર્ધધરં
બહુભિર્વિકૃતૈર્વિવિધૈર્વિકટૈર્વિદ્યતિ          વિમુખૈઃ પ્રથમૈઃ
પરિવૃતમીશં સુખદં સતતં પ્રણતઃ॥
આસારિતાનાં સર્વેષાં યે ભેદાઃ પરિકીર્તિતાઃ   ।
યથાક્ષરં દ્વિસઙ્ખ્યાતં ત્રિસઙ્ખ્યાતં યથાપિ વા॥ ૧૦૮॥
તાલોચ્છેદો દ્વિગુણિતૈઃ સમવર્ણગણૈઃ કૃતમ્ ।
અનિવૃત્તાક્ષરપદં યથાક્ષરમિતિ સ્મૃતમ્॥ ૧૦૯॥
નિવૃત્ત્યા યત્સમાયુક્તં દ્વિસઙ્ખ્યાતં તમુચ્યતે ।

નિર્વૃત્તદ્વયસમ્પન્નં ત્રિસઙ્ખ્યાતમિતીષ્યતે॥ ૧૧૦॥
ચતુષ્કાદૌ ચતુર્માત્રા યથોક્તગુરુલાઘવાઃ ।
યથાયોગં ગણાઃ કાર્યા ગીતેષ્વાસારિતેષુ ચ॥ ૧૧૧॥
અક્ષરૈર્યા ચતુર્માત્રા દ્વિમાત્રા વર્ણતસ્તુ સા ।
ચિત્રે કલા ભવેદ્ય તુ વૃત્તૌ સા દ્વિગુણા સ્મૃતા॥ ૧૧૨॥
વૃત્તૌ યા વર્ણમાત્રાભિશ્ચતુર્માત્રાઃ પ્રકીર્તિતા   ।
દ્વિગુણા દક્ષિણે સા તુ કલા જ્ઞેયા પ્રયોક્તૃભિઃ॥ ૧૧૩॥
ન માર્ગભેદોઽક્ષરેષુ કશ્ચિદપ્યુપપદ્યતે ।
વર્ણમાત્રા દ્વિગુણિતાદ્વર્ણભેદઃ પ્રકીર્તિતઃ  ॥ ૧૧૪॥
યથાક્ષરેષુ ભૂયિષ્ઠં ગીતેષ્વાસારિતેષુ ચ ।
વિધિરેષ સમુદ્દિષ્ટો વર્ણતાલપદાશ્રયઃ॥ ૧૧૫॥
દ્વિસઙ્ખ્યાતે નિવૃત્તિસ્તુ કાર્યાદ્યસ્યાર્ધયોગતઃ ।
દ્વિસઙ્ખ્યાતાર્ધયોગેન ત્રિસઙ્ખ્યાતેઽપિ ચેષ્યતે॥ ૧૧૬॥
ન ચિત્રે દ્વિત્રિસઙ્ખ્યાતં કદાચિદપિ યોજયેત્ ।
ન ચ વૃત્તિત્રિસઙ્ખ્યાતં ગીતેષ્વાસારિતેષુ ચ॥ ૧૧૭॥
દક્ષિણે સ્યાત્ત્રિસઙ્ખ્યાતં દ્વિસઙ્ખ્યાતં ચ વાર્તિકે   ।
ચિત્રે યથાક્ષરં પ્રોક્તમિતિ માર્ગવિનિશ્ચયઃ॥ ૧૧૮॥
દક્ષિણેનૈવ ગત્વાદૌ નિવૃત્તૌ વૃત્તિવદ્વ્રજેત્ ।
ચિત્રવચ્ચ યથાન્યાયં ત્રિસઙ્ખ્યાતે વિધિઃ સ્મૃતઃ॥ ૧૧૯॥
અનેનૈવ વિધાનેન દ્વિસઙ્ખ્યાતમપીષ્યતે ।
વૃત્તૌ વા દક્ષિણો વાપિ પ્રયોગોઽસ્ય સદૈવ તુ॥ ૧૨૦॥
વસ્વાદૌ વસુમધ્યે ચ વસ્વન્તે યા નિવૃત્તયઃ ।
પ્રયોક્તવ્યઃ પ્રયોગજ્ઞૈર્વિચાર્યાઙ્ગબલાબલમ્   ॥ ૧૨૧॥
નિવૃત્તૌ તુ કલા ન્યૂના યદા વસ્તુવશાદ્ભવેત્ ।
અકાલપાતનાત્તસ્યા વર્ણઃ કાર્યો નિવૃત્તિમાન્॥ ૧૨૨॥
વર્ણાલઙ્કારસૌભાગ્યં વિચ્છેદઃ કરણસ્ય ચ ।
તત્ત્વાદીનાં પ્રયોગશ્ચ નિવૃત્તીનાં પ્રયોજનમ્॥ ૧૨૩॥

આસારિતેષુ ગીતેષુ વર્ધમાનેષુ ચૈવ હિ ।
વર્ધમાનં તુ વિજ્ઞેયં ચતસ્રઃ કણ્ડિકા બુધૈઃ॥ ૧૨૪॥
વિશાલા સઙ્ગતા  ચૈવ સુનન્દા સુમુખી તથા ।
ઉપોહનં વિશાલાયાઃ કલા(લાઃ) પઞ્ચ ભવેદિહ॥ ૧૨૫॥
ષડઙ્ગ (ષટ્સઙ્ગ )તાયા વિજ્ઞેયાઃ સુનન્દાયાશ્ચ સપ્ત ચ ।
સુમુખ્યાશ્ચોપવહનં નિત્યમષ્ટકલં ભવેત્॥ ૧૨૬॥
આદૌ ગુરુદ્વયં કાર્યં ચતુર્દશ લઘૂન્યથ ।
ઉપોહનં વિશાલાયાઃ પુનરન્તે ગુરુઃ સ્મૃતઃ॥ ૧૨૭॥
યથા- ઋન્દું જગતિ અવલિતકદિગિનિગિકુચકૃતતિતિ વા ।(?)
ચતુર્ભિરધિકૈરેવં   લઘુભિર્ગુરુસંસ્તુતૈઃ ।
સુનન્દાયાશ્ચ વિજ્ઞેયો હ્યપોહનવિધિર્બુધૈઃ॥ ૧૨૮॥
યથા- ઋન્દું જગતિ અવલિતકદિગિતિ ઋલકુચલતિ વિભો ।(?)
ષડ્વિંશતિર્લઘૂનિ   સ્યુઃ સુમુખ્યાશ્ચ ગુરૂણિ ચ ।
ઉપોહનવિધાનેન જ્ઞેયાનિ મુનિસત્તમાઃ॥ ૧૨૯॥
યથા- ઋન્દું જગતિ અવલિકદિગિવિગિતિતિઋલઋચકુલતિતિ જગતિતિ વા ।
ઉપોહ્યન્તે સ્વરા યત્ર યેન ગીતં પ્રવર્તતે ।
તમાદુપોહનં પ્રોક્તં શુષ્કાક્ષરસમન્વિતમ્॥ ૧૩૦॥
અથવા મોહ્યતે યસ્માત્પ્રયોગસૂચનાદિભિઃ ।
તમાદુપોહનં હ્યેતજ્જાનભા(તા)ણ્ડસમાશ્રયમ્॥ ૧૩૧॥
શમ્યા તાલૌ દ્વિરભ્યસ્તૌ સન્નિપાતાન્ત્ય એવ ચ ।
ઉપોહનં વિશાલાયાસ્તાલોઽયં પરિકીર્તિતઃ  ॥ ૧૩૨॥
દ્વિકલઃ સઙ્ગતાયાશ્ચ  તાલશ્ચઞ્ચૂપુટઃ સ્મૃતઃ ।
ત્રિકલો યુક્તતાલાદિ સુનન્દાયાસ્તથૈવ ચ॥ ૧૩૩॥
ચઞ્ચત્પુટસ્તુ દ્વિકલઃ સુમુખ્યાઃ સ્યાદુપોહને ।
ઉપોહને દ્વિરભ્યસ્તૈસ્તતઃ કાર્યા તુ કણ્ડિકા॥ ૧૩૪॥
એતાન્યુપોહનાનીહ ચત્વારિ ગદિતાનિ હિ ।
આનુપૂર્વ્યા પ્રયોગં ચ કણ્ડિકાનાં નિબોધત॥ ૧૩૫॥
શમ્યા ?? પુનઃ શમ્યા તતસ્તાલો યથાક્રમમ્ ।

ત્રિકલઃ સન્નિપાતશ્ચ વિશાલાયાઃ પ્રકીર્તિતઃ  ॥ ૧૩૬॥
ચઞ્ચત્પુટસ્તુ વિ(દ્વિ)કલઃ સંગતાયા અપિ સ્મૃતઃ ।
ચતુષ્કલઃ સુનન્દાયાઃ સ એવ ગદિતો બુધૈઃ॥ ૧૩૭॥
સન્નિપાતદ્વયોપેતા દ્વિચિત્રસ્તુ પ્રયોક્તૃભિઃ ।
કાર્યશ્ચતુષ્કલો યુગ્મઃ સુમુખ્યાશ્ચ યથાક્રમમ્॥ ૧૩૮॥
વર્ધમાનસ્ય તાલોઽયં કણ્ડિકાનાં પૃથક્પૃથક્ ।
મયા પ્રોક્તો મુનેશ્ચૈવ સંહતાનાં નિબોધત॥ ૧૩૯॥
પૂર્વં વિશાલા કર્તવ્યા સઙ્ગતા  તદનન્તરમ્ ।
સઙ્ગતાયાં  ગ્રહં કૃત્વા  વિશાલા પુનરિષ્યતે॥ ૧૪૦॥
કનિષ્ઠાસારિતે તાલો યો યથા પરિકીર્તિતઃ   ।
સ એવ સર્વઃ કર્તવ્યઃ પ્રથમે કણ્ડિકોદ્ભવે॥ ૧૪૧॥
સુનન્દા સઙ્ગતા  ચૈવ વિશાલા ચ યથોદિતા ।
સુનન્દાયાં ગ્રહં કૃત્વા  તતશ્ચૈવ પ્રયોજયેત્॥ ૧૪૨॥
મધ્યમાસારિતે તાલો યો મયા પરિકીર્તિતઃ   ।
શમ્યાસ્ત્રયસ્ય કર્તવ્યઃ સુનન્દાદ્યસ્ય પણ્ડિતૈઃ॥ ૧૪૩॥
સુમુખી ચ સુનન્દા ચ સઙ્ગતપ્રથમા  તથા ।
સુમુખ્યાદૌ ગ્રહં કૃત્વા  યથોક્તં સમ્પ્રયોજયેત્॥ ૧૪૪॥
જ્યેષ્ઠાસારિતકે તાલો નિઃશબ્દઃ શબ્દવાંસ્તથા ।
સ સર્વ એવ કર્તવ્યો બુધૈશ્ચતસૃણામપિ॥ ૧૪૫॥
સંયોગઃ કણ્ડિકાનાં તુ તાલોઽયં પરિકીર્તિતઃ   ।
એવમાસાં સમાયોગાદ્વર્ધમાનકમિષ્યતે॥ ૧૪૬॥
વાલં ન સુકલં(ચતુષ્કલં) જ્ઞેયં દશશબ્દલયાન્તરમ્ ।
પઞ્ચષષ્ટિકલં જ્યેષ્ઠં ત્રયસ્ત્રિંશત્તુ   મધ્યમમ્॥ ૧૪૭॥
કલાનાં વૃદ્ધિમાસાદ્ય ત્વક્ષરાણાં તુ વર્ધનાત્ ।
લયસ્ય વર્ધનાચ્ચાપિ વર્ધમાનકમુચ્યતે॥ ૧૪૮॥
આસારિતેષુ ગીતેષુ વર્ધમાનેષુ ચૈવ હિ ।
દ્વિગુણસ્તાલયોગેન કાર્યો હ્યક્ષરજો વિધિઃ॥ ૧૪૯॥

?? સન્નિપાતો યદા ભવેત્ ।
અન્ત્યા કલા દ્વિમાત્રા તુ તદા જ્ઞેયા પ્રયોક્તૃભિઃ॥ ૧૫૦॥
એવમેતન્મયા પ્રોક્તં વર્ધમાનસ્ય લક્ષણમ્ ।
આસારિતાનાં વક્ષ્યામિ વિસ્તારં લઘુલક્ષણમ્॥ ૧૫૧॥
અન્યૂનાયાં કલાયાં તુ ધ્રુવં પ્રાજ્ઞો નિવેદયેત્ ।
અથ તાલાક્ષરવશાસ્ત્વેષાં યે તાંશ્ચ (વશાચ્છેષાનન્તાંશ્ચ) યોજયેત્॥૧૫૨॥
પ્લુતે લઘ્વક્ષરે ચૈવ ધ્રુવે સામ્યં ન વિદ્યતે ।
ન વિદ્યતે ત્રિભિઃ પાતૈઃ સમત્વમુપદિશ્યતે॥ ૧૫૩॥
તાલૈશ્ચ સન્નિપાતૈશ્ચ શમ્યાભિશ્ચ ધ્રુવેણ ચ ।
કનિષ્ઠાસારિતં કાર્યં મધ્યમં જ્યેષ્ઠમેવ ચ॥ ૧૫૪॥
??

?? ॥ ૧૫૫॥
પ્રસ્તારેણ કલાનાં શમ્યાતાલાન્તરોપેતમ્ ।
પૂર્વં શમ્યા કાર્યા દ્વિકલસ્તાલઃ કલાદ્વયં શમ્યા॥ ૧૫૬॥
પુનરેકકસ્તાલસ્ત્રિકલઃ સ્યાત્સન્નિપાતશ્ચ ।
ત્રિકલોઽન્યસ્મિંસ્તાલઃ   શમ્યૈકઃ ??કલાદ્વયે તાલઃ॥ ૧૫૭॥
દ્વિકલા ચ પુનઃ શમ્યા તાલઃ ક?? ।
?? ॥ ૧૫૮॥
ત્રિકલશ્ચ સન્નિપાતો ભૂયો વિધિરેષ કર્તવ્યઃ ।
દ્વાદશ કલાસ્તૃતીયે તસ્યાન્તે સન્નિપાતશ્ચ॥ ૧૫૯॥
પ્રથમસ્ત્વષ્ટકલઃ સ્યાદ્દ્વાદશકલિકૌ  તથાપરૌ જ્ઞેયૌ ।
અન્ત્યશ્ચ સન્નિપાતો મધ્યસ્યાસારિતસ્યોક્તઃ॥ ૧૬૦॥
યે પૂર્વમઙ્ગુલિકૃતાઃ  પ્રવેશાન્નિ(શનિ)ષ્ક્રામસઞ્જ્ઞયા ગદિતાઃ ।
તે સર્વે કર્તવ્યા મધ્યે ત્વાસારિતે તજ્જ્ઞૈઃ॥ ૧૬૧॥
?? જ્યેષ્ઠે તુ કર્તવ્યં શમ્યાતાલકલાન્વિતમ્ ।
શતત્રયોઽથ નિષ્ક્રામો વિક્ષેપોઽથ પ્રવેશનમ્ ।
અઙ્ગુલીનાં  તુ કર્તવ્યં કલામાનં ચતુષ્કલમ્॥ ૧૬૨॥
પૂર્વં શમ્યા કાર્યા ચતુષ્કલોઽન્યો ભવેત્તતસ્તાલઃ ।

શમ્યા ચતુષ્કલા સ્યાદ્વિકલસ્તાલસ્તથા ચૈવ॥ ૧૬૩॥
કાર્યસ્ય સન્નિપાતોઽપિ ષટ્કલઃ ષટ્કલસ્તુ તાલઃ સ્યાત્ ।
દ્વિકલા ચ પુનઃ શમ્યા ચતુષ્કલઃ સ્યાત્પુનસ્તાલઃ॥ ૧૬૪॥
શમ્યા ચતુષ્કલા સ્યાદ્દ્વિકલસ્તાલશ્ચ  કર્તવ્યઃ ।
પુનરેવ સન્નિપાતશ્ચ ષટ્કલઃ સંવિધાતવ્યઃ॥ ૧૬૫॥
વિધિરેષ એવ કૃત્સ્નઃ  પુનસ્તૃતીયેઽપિ સન્નિપાતે તુ ।
પુનરેવ ?? અઙ્ગુલિવિક્ષેપાત્સમ્પ્રવક્ષ્યામિ ॥ ૧૬૬॥
પૂર્વં શમ્યા તથાવાપો નિષ્ક્રામશ્ચ તતઃ પુનઃ ।
વિક્ષેપોઽથ પુનસ્તાલઃ પુનરાવાપ એવ ચ॥ ૧૬૭॥
અનામિકીકનીયસ્યાન્નિ(સ્યોર્નિ  )ષ્ક્રામશ્ચ પુનસ્તતઃ ।
તભ્યામેવ હિ વિક્ષેપઃ શમ્યથો ?? એવ ચ॥ ૧૬૮॥
મધ્યમાયાં તતસ્તાલો વિક્ષેપોઽથ પ્રવેશનમ્ ।
આવાપશ્ચ પુનઃ કાર્યસ્તર્જનીનિષ્ક્રમઃ પુનઃ॥ ૧૬૯॥
વિક્ષેપશ્ચ પુનઃ કાર્યઃ સન્નિપાતસ્તથૈવ વ ।
કલાઃ સપ્તદશૈવૈતાઃ સન્નિપાતો ભવેદયમ્॥ ૧૭૦॥
આવાપશ્ચ પુનઃ કાર્યઃ કનીયસ્યાથ નિર્ગમઃ ।
વિક્ષેપશ્ચ પ્રવેશશ્ચઆવાપશ્ચ તતઃ પુનઃ॥ ૧૭૧॥
અનામિકાકનીયસ્યોસ્તતસ્તાલો ભવેત્પુનઃ ।
વિક્ષેપશ્ચ પુનસ્તાભ્યાં તતઃ શમ્યાઃ પ્રકીર્તિતાઃ  ॥ ૧૭૨॥
આવાપસ્ય કનીયસ્યાં તતસ્તાલં નિયોજયેત્ ।
વિક્ષેપશ્ચ પ્રવેશશ્ચ પુનરાવાપ એવ ચ॥ ૧૭૩॥
પ્રદેશિન્યા ચ નિષ્ક્રામો વિક્ષેપશ્ચ પુનઃ સ્મૃતઃ ।
સન્નિપાતઃ પુનશ્ચૈવ ચતુર્વિંશતિકો   ભવેત્॥ ૧૭૪॥
તૃતીયઃ સન્નિપાતસ્ય એષ એવ વિધિઃ સ્મૃતઃ ।
એવં જ્યેષ્ઠસ્ય વિજ્ઞેયસ્તાલાઙ્ગુલિવિકલ્પિતઃ ॥ ૧૭૫॥
પ્રથમઃ ષોડશકલશ્ચતુર્વિંશતિકસ્તથા   ।
દ્વિતીયશ્ચ તૃતીયશ્ચ સન્નિપાતકલાધિકઃ॥ ૧૭૬॥

પ્રત્યેકં પાતનાન્યેષુ દલ્લાઃ સપ્ત ભવન્તિ હિ ।
શમ્યાતાલકૃતાનીહ સન્નિપાતકૃતાનિ ચ॥ ૧૭૭॥
?? ત્રિસન્નિપાતં ત્રિવસ્તુ ચાપ્યેવમ્ ।
સપ્તદશપાતયુક્તં વિદ્યાદાસારિતં સમ્યક્ ॥ ૧૭૮॥
આસારિતાનામિત્યેવં ગદિતં લક્ષણં મયા ।
ગીતાનાં વસ્તુકાનાં ચ પ્રયોગઃ પરિકલ્પતે॥ ૧૭૯॥
અત ઊર્ધ્વં પ્રવક્ષ્યામિ ગીતાનાં વસ્તુકેષ્વપિ ।
વિવધૈકકવૃત્તાનિ ત્રીણ્યઙ્ગાનિ  સમાસતઃ॥ ૧૮૦॥
એકૈકં તુ વિદાર્યેકા તે તુ મદ્વિવિધઃ સ્મૃતઃ ।
ષટ્પરં ત્ર્યવરં વૃત્તં દ્વ્યઙ્ગં  સહરસં ચ તત્॥ ૧૮૧॥
વિવધૈકકયોઃ પ્રાયો મદ્રકે તુ પ્રયોજનમ્ ।
પ્રવર્યાશ્ચાપિ વસ્વ(સ્ત્વ)ર્ધે પાદે રોવિન્દકસ્ય ચ॥ ૧૮૨॥
રોવિન્દકોત્તરાભ્યાં તુ વૃત્તમુલ્લોપકે તથા ।
પાણિકાયાં બહિર્ગીતા લાસ્યે વૈ ?? ॥ ૧૮૩॥
પ્રવૃત્તમવગાઢં ચ દ્વિવિધં સૃત્વ(વૃત્ત)મુચ્યતે ।
આરોહિત્વાદવગાઢં પ્રવૃત્તમવરોહતઃ॥ ૧૮૪॥
આરોહણં ચ દ્વિવિધં તથા ચૈવાવરોહણમ્ ।
ન્યાસાપન્યાસવિહિતં માર્ગાન્નટકૃતં તથા॥ ૧૮૫॥
ત્ર્યવરૈકાદશપરા વિદાર્યઃ પરિકીર્તિતાઃ   ।
ચતુર્વિંશતિરેતાસાં   પ્રણામં પરમં સ્મૃતમ્॥ ૧૮૬॥
અધ્યર્દ્વાદ્ધિ તૃતીયાચ્ચ સન્નિપાતાઃ પ્રમાણતઃ ।
ઉલ્લોપ્યકે વિદારી તુ સ્મૃતા વૈહાયસે તથા॥ ૧૮૭॥
વિવધેન તુ તત્કાર્યો યુગ્મવૃત્તેન ચૈવ હિ ।
ન હ્યર્ધસન્નિપાતે તુ ભવેદઙ્ગસમાપનમ્ ॥ ૧૮૮॥
ગીતાનિ સસમદ્રોકોલ્લોપ્યકે ચ પરાન્તકમ્ ।
પ્રકર્યો વૈણકં ચૈવ રોવિન્દકમથોત્તરમ્॥ ૧૮૯॥
દ્વિવિધં મદ્રકં તત્ર ચતુર્વસ્તુ ત્રિવસ્તુ ચ ।
શીર્ષકેણ સમાયુક્તં તચ્ચ જ્ઞેયં ત્રિવસ્તુકમ્॥ ૧૯૦॥

પઞ્ચષટ્સપ્ત તાનિ સ્યુઃ શીર્ષકં ચ પરાન્તકે ।
પ્રકર્યામથ ચત્વારિ સ્યુસ્ત્રીણ્યર્ધાધિકાનિ ચ॥ ૧૯૧॥
રોવિન્દકં તુ સપ્તાઙ્ગે  ષોડશાઙ્ગં  પરં સ્મૃતમ્ ।
દ્વૌ પાદૌ સમવર્ણૌ તુ એકકો વાત્ર કીર્તિતૌ  ॥ ૧૯૨॥
પ્રવૃત્તં વિવધં વાપિ તસ્માત્પાદૌ પ્રયોજયેત્ ।
સપ્તાઙ્ગં  દ્વાદશાઙ્ગં  વા પ્રાક્ષમોવેણકં બુધૈઃ॥ ૧૯૩॥
તત્ર દ્વ્યન્તં તુ સપ્તાઙ્ગં  ત્ર્યન્તં દ્વાદશકં તથા ।
પાદઃ સન્ધિર્માષઘાતોષજં (સજ્જં ) સમ્પિષ્ટકં તથા॥ ૧૯૪॥
એકકં ચતુરસ્રં વાપ્યુપવર્તનમેવ ચ ।
ઉત(ઉપ)પાતઃ પ્રવેણી ચ દ્વ્યઙ્ગં  સંહરણં તથા॥ ૧૯૫॥
અઙ્ગાનિ  દ્વાદશાઙ્ગસ્ય  સ્મૃતાન્યોવેણકસ્ય ચ ।
સમ્પિષ્ટકોપપાતાભ્યાં પ્રવેણીભ્યાં વિવર્જિતમ્  ॥ ૧૯૬॥
ઉપવર્તનહનં ચ સપ્તાઙ્ગપરિવર્જિતમ્    ।
નિવર્તનં તુ સપ્તાઙ્ગં  તુલ્યવર્નપદં સ્મૃતમ્॥ ૧૯૭॥
અન્તયોર્દ્વાદશાઙ્ગે  તુ તથાન્યપદમિષ્યતે ।
ઉલ્લોપ્યકેઽપિ ચાઙ્ગાનામેષ  એવ વિધિઃ સ્મૃતઃ॥ ૧૯૮॥
અવગાઢપ્રવૃત્તં ચ મહાજનિકમેવ ચ ।
આગાત્તસ્યાત્તથા દ્વ્યઙ્ગો  મહાજનિકવર્જિતઃ  ॥ ૧૯૯॥
સ્થિતિપ્રવૃત્તં સંયોગાદેકાઙ્ગો  યાપિ કીર્ત્યતે ।
એકાઙ્ગે  સંવિધાતવ્યં મહાજનિકમેવ ચ॥ ૨૦૦॥
દ્વ્યઙ્ગં  ચિતપ્રવૃત્તં વા ચૈકાઙ્ગં  વાપિ કીર્તિતમ્   ।
દ્વ્યઙ્ગે  વ્યાસસમાસાભ્યાં ધ્રુવાધાતુવિધિઃ સ્મૃતઃ॥ ૨૦૧॥
સ્થિતં પ્રવૃત્તં ચ તથા મહાજનિકમેવ ચ ।
ત્ર્યઙ્ગોત્ત (ઙ્ગસ્તુ )સ્યાદથ દ્વ્યઙ્ગો  મહાજનિકવર્જિતઃ  ॥ ૨૦૨॥
એકાઙ્ગોઽપિ  વિધાતવ્યો મહાજનિકસંયુતઃ ।
એવં વ્યાસસમાસાભ્યાં બહુધાઙ્ગવિધિઃ  સ્મૃતઃ॥ ૨૦૩॥
ચતુરસ્રસ્તથા ત્ર્યસ્રો ?? પ્રકીર્તિતઃ   ।

ઉવેણકસ્ય સંહારો દ્વ્યઙ્ગ  એકઙ્ગ  એવ ચ॥ ૨૦૪॥
નાદૌ ન મધ્યે સંહારે નિત્યં ચૈવ પ્રયુજ્યતે ।
એકકં વિવધાયાપિ કાર્યો હ્યન્તે પ્રયોક્તૃભિઃ॥ ૨૦૫॥
ઉલ્લોપ્યેકં ષડવરં શત્યં ચૈવ પરં સ્મૃતમ્ ।
તચ્ચ સંહરણે કાર્યં સુ(મુ)ખપ્રતિમુખાન્વિતમ્॥ ૨૦૬॥
વૈહાયસકસંયુક્તં તેનાપિ ચ વિવર્જિતમ્   ।
ત્રિષ્વઙ્ગેષ્વવરં  જ્ઞેયં પરં સ્યાદ્દ્વાદશસ્વપિ ॥ ૨૦૭॥
એકદ્વ્યઙ્ગવરં  જ્ઞેયં વૈહાયસકમેવ ચ ।
અસ્ય ચાઙ્ગત્રયેઽતીતે  પ્રયોગમુપપાદયેત્॥ ૨૦૮॥
ઉલ્લોપ્યકોત્તરાભ્યાં તુ મુખપ્રતિમુખે સ્મૃતે ।
તતોઽઙ્ગાનાં  સમાસો વા વિસ્તારો વા વિધીયતે॥ ૨૦૯॥
મુખપ્રતિમુખે ચૈવ જ્ઞેયે વિવિધસઞ્જ્ઞિતે ।
વૃત્તપ્રતિમુખં ચ સ્યાદન્યા યાસ્તુ સમાસતઃ॥ ૨૧૦॥
ઉલ્લોપ્યકે તથા શાખા સોત્તરો સામ્પરાન્તકે ।
પ્રતિશાખ્યા તથા ચૈવ સવર્ણાન્યપદા સ્મૃતાઃ॥ ૨૧૧॥
ઉત્તરં દ્વાદશપરં ષડઙ્ગાવરમિષ્યતે  ।
આકારપાદહીનેન તુલ્યં રોવિન્દકેન તુ॥ ૨૧૨॥
અન્તે ચાથ વિશેષેણ સ્થાપ્યમસ્ય હિ શીર્ષકમ્ ।
એવમઙ્ગવિધિઃ  કાર્યઃ સપ્તરૂપે પ્રયોક્તૃભિઃ॥ ૨૧૩॥
અત ઊર્ધ્વં પ્રવક્ષ્યામિ ગીતાનાયાં સુકલ્પનમ્ ।
ગુરુવેદાષ્ટકં કૃત્વા  ન્યસેલ્લઘ્વષ્ટકં પુનઃ॥ ૨૧૪॥
તત્રોપવહનં કાર્યં પ્રથમે તુ ગુરુદ્વયે ।
ગુર્વક્ષરે તૃતીયે તુ તતઃ સ્યાત્પ્રત્યુપોહનમ્॥ ૨૧૫॥
ગુર્વક્ષરે ચતુર્થે તુ શમ્યા કાર્યા તુ પઞ્ચમે ।
ષષ્ઠસપ્તમયોસ્તાલઃ શમ્યા ગુર્વક્ષરેઽષ્ટમે॥ ૨૧૬॥
તતોઽર્ધકલિકાન્પાતાન્કુર્યાલ્લઘ્વક્ષરેષુ ચ ।
ગુર્વક્ષરે તાલગીતપાતાસ્તુ કલિકાઃ સ્મૃતાઃ॥ ૨૧૭॥

શમ્યાતાલૌ તાલશમ્યે તેષુ કુર્યાત્ક્રમેણ તુ ।
તાલં શમ્યાં ચ તાલં ચ સન્નિપાતં તથૈવ ચ॥ ૨૧૮॥
એવમેકકલો જ્ઞેયઃ કલાયોગસ્તુ ભદ્રકે ।
ગુરુવિશ્લેષપાદેન દ્વિકલં પરિકીર્તિતમ્  ॥ ૨૧૯॥
વિશેષેણ કલાસ્તત્ર પૂર્વં પૂર્વં નિવેશયેત્ ।
દ્વિકલે ભદ્રકે ચૈવ ત્રિકલં સ્યાદુપોહનમ્॥ ૨૨૦॥
કલિકં દ્વિકલં વાપિ ન વા સ્યાત્પ્રત્યુપોહનમ્ ।
દ્વિકલૈર્ગુર્વક્ષરકૃતૈઃ પાદભાનૈર્યથાક્રમમ્॥ ૨૨૧॥
ચતુર્ભિસ્તુ   ભવેન્માત્રા ત્રિમાત્રં વસ્તુસઞ્જ્ઞિતમ્ ।
ત્રિવસ્તુ દ્વિકલં જ્ઞેયં ભવેત્પાતો વિધીયતે॥ ૨૨૨॥
ગુર્વક્ષરેષુ યે પાતાઃ શમ્યાતાલદયઃ સ્મૃતાઃ ।
ત એવ પાદભાગેષુ દ્વિકલેષ્વત્ર યોજયેત્॥ ૨૨૩॥
અષ્ટમી ષોડશી શમ્યા દશમી ચ યથાક્રમમ્ ।
ચતુર્દશ્યાં કલાયાં તુ તાન્વેદાદ્વાદશીયુતમ્॥ ૨૨૪॥
લઘ્વષ્ટકે પાતવિધિર્યથાપૂર્વં પ્રકીર્તિતઃ   ।
વસ્તુત્રયેઽપિ દ્વિકલે એવં પાતાન્પ્રયોજયેત્
શીર્ષકં ચૈવ કર્તવ્યં ષટ્કલં પઞ્ચપાણિના॥ ૨૨૫॥
યથા-
ક્રંડંક્રંડં(ઋન્દું ઋન્દું) શૈલેન્દ્રરાજસંસ્થિતમીશં શાન્તં
શિવં પન્નગેન્દ્રપરિબદ્ધજટમ્ । મુનિગણનમિતં ધ્યાનાભિરતં
જ્ઞાનમયં મદનાઙ્ગહરં  વિભું પ્રભું શરણગતોઽહં દૈત્યૈર્નાગૈઃ
સંસ્તુતમીશં ત્વાં વેદમયં ત્વાં કર્તારં ત્વાં ભુવનપતિં
સર્વલોકનમસ્કૃતમ્ ઋગ્યજુઃપતિતં  ગઙ્ગાધરં  શૂલધરં
ભુજગેન્દ્રધરં પ્રણતોઽસ્મિ શિવં મૃગરાજચર્મપરિબદ્ધતનું
વિપુલગતિં  વૃષભગતિં  જ્વલનશિખિસદૃશકપિલજટં તમહં
નમામિ શિવં શિરસા ।

સમાપ્તં દ્વિકલમદ્રકમ્॥
દેવં વિમલં પ્રણતાર્તિહરં   માયાધરં માયારૂપં જટિલં
નમામિ શિવં શિરસા ।

શીર્ષકં ષટ્કલં સમાપ્તમ્ । દ્વિકલમદ્રકમ્ ।
ચતુષ્કલં પ્રવક્ષ્યામિ યથાવદ્દ્વિજસત્તમાઃ  ।
ચતુષ્કલૈઃ પાદભાજૈ(ગૈ)ર્યથાપૂર્વમુદાહૃતૈઃ॥ ૨૨૬॥
ચતુર્ભિસ્તુ   ભવેન્માત્રા ત્રિમાત્રં વસ્તુસઞ્જ્ઞિતમ્ ।
પાતાંશ્ચૈવ પ્રવક્ષ્યામિ પાદભાગૈર્યથાક્રમમ્॥ ૨૨૭॥
ચતુર્થે પઞ્ચમે ચૈવ શમ્યા કાર્યા તથાષ્ટકે ।
?? દ્વિતીયાં નવમે સ્મૃતા॥ ૨૨૮॥
ષષ્ઠે તુ સપ્તમે તાલા અન્તે ચ નવમસ્ય હિ ।
દશમૈકાદશે ચૈવ દ્વિતીયઃ સમુદાહૃતઃ॥ ૨૨૯॥
આદ્યં તુ દ્વાદશે પ્રોક્તં સન્નિપાતો વસાનતઃ ।
એવં પાતવિધાનં સ્યાત્સર્વવસ્તુ પ્રયોજયેત્॥ ૨૩૦॥
દ્વિર્ભાવાદ્વિકલસ્યૈવં વિજ્ઞેયં ચ ચતુષ્કલમ્ ।
સપ્તમે લઘુનિ ત્વન્ત્યો દ્વિર્ભાવોઽસ્મિન્વિધીયતે॥ ૨૩૧॥
ચતુષ્કલોઽત્ર વિહિતઃ કલાષ્ટકમુપોહનમ્ ।
એકા દ્વે ચ ચતુષ્કશ્ચ તથા સ્યાત્પ્રત્યુપોહનમ્॥ ૨૩૨॥
યથાક્ષરસ્ય કર્તવ્યં મદ્રકસ્ય તુ શીર્ષકમ્ ।
ચતુષ્કલઃ પઞ્ચપાણિર્દ્વિકલે   દ્વિકલ્ઃ સ્મૃતઃ॥ ૨૩૩॥
ચતુષ્કલસ્તુ કર્તવ્યો મદ્રકે તુ ચતુષ્કલે ।
ત્રિવસ્તુ ત્રિપ્રમાણં ?? અસ્રતાલસમુદ્ભવમ્॥ ૨૩૪॥
ઇત્યુક્તં મદ્રકં પાદૈસ્ત્રયોદશભિરન્વિતમ્ ।
ગુર્વક્ષરાણિ ચત્વારિ ચત્વારિ સ્યુર્લઘૂનિ ચ॥ ૨૩૫॥
તૃતીયે ચ ચતુર્થે ચ શમ્યાતાલો લઘૂષ્વ(ન્ય)પિ ।
તાલં શમ્યાં ચ તાલે ચ સન્નિપાતં ચ યોજયેત્॥ ૨૩૬॥
લઘ્વક્ષરૈકકલિકૈઃ પાતૈઃ સમ્યક્પ્રયોજયેત્ ।
યથાક્ષરં વધેષ્વેતદ્વિજ્ઞેયં ચાપરાન્તકમ્॥ ૨૩૭॥
આદૌ કલોપવહનં વિશ્લેષાદ્દ્વિગુણં  ભવેત્ ।
દ્વિકલે કલિકં જ્ઞેયં દ્વિકલં ચાપ્યુપોહનમ્॥ ૨૩૮॥
કલિકં કલિકં ચેષ્ટં તથૈવ પ્રત્યુપોહનમ્ ।

એતદેવ દ્વિગુણિતં વિજ્ઞેયં તુ ચતુષ્કલમ્॥ ૨૩૯॥
લઘ્વક્ષરે તૃતીયે તુ દ્વિર્ભાવેઽન્ત્યા કલા સ્મૃતા ।
અસ્રતલસમુદ્ભૂતં પાતૈઃ ષડ્ભિર્વિભૂષિતમ્  ॥ ૨૪૦॥
વસ્તુશાખાખ્યમિત્યેતદ્ગદિતં ત્વપરાન્તકમ્ ।
યથા શાખા તથૈવાસ્ય પ્રતિશાખા વિધીયતે॥ ૨૪૧॥
પશ્ચિમાર્ધસમા સા તુ તથૈવાન્યપદા સ્મૃતાઃ ।
શિરશ્ચૈકકલેનાપિ કર્તવ્યં પઞ્ચપાણિના॥ ૨૪૨॥
વૃત્તૌ નિવૃત્તયોગશ્ચ ગતે વસ્તુચતુષ્ટયે ।
શાખાયાં પ્રતિશાખાયાં વિશેષઃ પશ્ચિમે ત્વયમ્॥ ૨૪૩॥
ષટ્કલાપાતસંયુક્તે તાલિકે તુ તતઃ સ્મૃતે ।
તથૈકકલયુક્તેઽસ્તિ વિધિવત્પઞ્ચપાણિના॥ ૨૪૪॥
યથાક્ષરેણૈવ ભવેદયનોરુપવર્તનમ્ ।
ઉપોહનં તુ વસ્ત્વર્ધં દ્વિકલં પ્રત્યુપોહનમ્॥ ૨૪૫॥
દક્ષિને તુ તથા વૃત્તૌ ચતુષ્કલમપીષ્યતે ।
ઉલ્લોપ્યકં તુ દ્વિગુરુ દ્વિલઘ્વન્તે ગુરુર્યથા॥ ૨૪૬॥
શમ્યાતાલૌ દ્વિરભ્યસ્તૌ સન્નિપાતોઽન્ત્ય એવ ચ ।
પ્રત્યક્ષરકૃતૈઃ પાતૈઃ પઞ્ચભિઃ સમલઙ્કૃતમ્॥ ૨૪૭॥
ચતુરસ્રસ્તુ વિચ્છેદમેવં જ્ઞેયં યથાક્ષરમ્ ।
પૂર્વોક્તેન વિધાનેન દ્વિચતુષ્કલમુષ્યતે॥ ૨૪૮॥
અસ્ય ચાઙ્ગત્રયે  ગીતે વૈહાયસકમિષ્યતે ।
તદેકાઙ્ગપરં  જ્ઞેયં દ્વાદશાઙ્ગપરં  તથા॥ ૨૪૯॥
પ્રમાણં દ્વાદશકલં તથાપાતમથાપિ ચ ।
અસ્ય તુ દ્વિકલા શમ્યા કાલશ્ચ દ્વિકલસ્તતઃ॥ ૨૫૦॥
દ્વિકલાશ્ચ પુનઃ શમ્યા(સ્)તાલશ્ચૈકકલઃ સ્મૃતઃ ।
તતઃ શમ્યા તતસ્તાલઃ સન્નિપાતસ્તતઃ પરમ્॥ ૨૫૧॥
?? તુ સ્યાદિત્થમન્યપદા સ્મૃતા ।
યદ યસ્ય ભવેદન્તસ્તદન્તાહરણં બુધૈઃ॥ ૨૫૨॥

યથાક્ષરેણ નિયમાત્સંહાર્યં પઞ્ચપાણિના ।
સ્વતાલેનાથ હીનસ્ય સંહારઃ પરિકીર્ત્યતે॥ ૨૫૩॥
દ્વિપ્રકારનિવૃત્તશ્ચ ત્ર્યંશોઽથ ત્રિવિધસ્તથા ।
ત્ર્યસ્રશ્ચ ચતુરસ્રશ્ચ મિશ્રશ્ચાપિ પ્રકીર્તિતઃ  ॥ ૨૫૪॥
સ્થિતપ્રવૃત્તે તસ્યાઙ્ગે  મહાજનિકમેવ ચ ।
સ્યાત્પઞ્ચપાણિતાલેન તદન્તાહરણં યદા॥ ૨૫૫॥
તદા સ્થિતં ભવેદ્યુગ્મં તસ્ય પાતવિધિસ્ત્વયમ્ ।
શમ્યાપિ દ્વિકલા કાર્યા તાલોઽપિ દ્વિકલઃ સ્મૃતઃ॥ ૨૫૬॥
ચતુષ્કલઃ સન્નિપાતઃ પ્રવૃત્તમત ઇષ્યતે ।
અસ્ય તુ દ્વિકલા શમ્યા તથૈવૈકકલા પુનઃ॥ ૨૫૭॥
ચઞ્ચત્પુટશ્ચ તાલાદિઃ સન્નિપાતસ્તતઃ પરમ્ ।
સ્થિતં તાલેન કર્તવ્યં મહાજનિકમસ્ય તુ॥ ૨૫૮॥
નિવૃત્તતાલઃ કર્તવ્યઃ પ્રવૃત્તસ્યાપિ તત્ત્વતઃ ।
અત્ર તાલવિધિઃ શ્રેષ્ઠઃ પ્રાયઃ સમુપવર્તનમ્॥ ૨૫૯॥
આપ્તમુદ્ધટકઃ કાર્યઃ પરિવર્તક એવ ચ ।
યુગ્મે હિ મિશ્રતાલત્વાદ્યુગ્મે હ્યન્તઃ પ્રયુજ્યતે॥ ૨૬૦॥
વિવિધૈકકસંયુક્તપૂર્વં પશ્ચાદ્વિધઃ સ્મૃતઃ ।
યથાવદન્તતાલોઽયં યુગ્મો મિશ્રશ્ચ કીર્તિતઃ  ॥ ૨૬૧॥
અતઃ પરં પ્રવક્ષ્યામિ ત્ર્યસ્રતાલવિધિં  પ્રતિ ।
શમ્યા તુ દ્વિકલા પૂર્વં તતસ્તાલો વિધીયતે॥ ૨૬૨॥
ત્રિકલઃ સન્નિપાતશ્ચ પ્રવૃત્તં વાપ્યતઃ પરમ્ ।
પ્રવૃત્તમસ્ય કર્તવ્યં યથાવત્પરિવર્તનમ્॥ ૨૬૩॥
યથા કરપ્રવૃત્તેન વિધિવત્પઞ્ચપાણિના ।
?? સ્થિતતલેન્ મહાજનિકમિષ્યતે॥ ૨૬૪॥
નિવૃત્તતાલઃ કર્તવ્યસ્તથાત્ર વિનિવૃત્તિમાન્ ।
યુગ્મૌજમિશ્રતાલત્વાન્મિશ્રોઽપ્યન્તઃ પ્રવર્તનમ્॥ ૨૬૫॥
વિવધૈકકસંયુક્તઃ સર્વશ્ચાન્તવિધેઃ સ્મૃતઃ ।
દ્વ્યઙ્ગમેકાઙ્ગમપિ   વા સ્થિતં કાર્યં સમાસતઃ॥ ૨૬૬॥

તત્ર યુગ્મં ભવેદ્દ્વ્યઙ્ગં   ?? ચ ।
પ્રવૃત્તમપિ વિજ્ઞેયં દ્વ્યઙ્ગમેકાઙ્ગમેવ   વા॥ ૨૬૭॥
મહાજનિકમેકાઙ્ગં  દ્વ્યઙ્ગં  સંહરણં ભવેત્ ।
સ્થિતાદિકઃ પ્રવૃત્તાઙ્ગ  એવમન્તર્વિધં   બુધૈઃ॥ ૨૬૮॥
ઉલ્લોપ્યકે સદા યોજ્ય ઊહાપોહવિશારદૈઃ ।
?? પાતાશ્ચૈકાન્નવિંશતિઃ  ॥ ૨૬૯॥
વસ્તુપ્રમાણં કર્તવ્યં તથૈવ ચ ચતુષ્કલમ્ ।
આદ્યમાત્રાદ્વયસ્યાન્તઃ શમ્યાતાલાન્વિતો ભવેત્॥ ૨૭૦॥
માત્રાત્રયસ્ય ચાન્યસ્ય શમ્યૈકા તુ તતઃ સ્મૃતા ।
ચતુર્થ્યાં દ્વાદશસ્તાલઃ પઞ્ચમ્યાં ચાષ્ટમઃ સ્મૃતઃ॥ ૨૭૧॥
ષષ્ઠ્યાં તુ દ્વિકલા શમ્યા તાલશ્ચ દ્વિકલો ભવેત્ ।
પુનશ્ચ દ્વિકલસ્તાલઃ શમ્યા ચ દ્વિકલા પુનઃ॥ ૨૭૨॥
શમ્યાતાલશ્ચ તુ ?? શમ્યા તાલસ્તથૈવ ચ ।
શમ્યાતાલસન્નિપાત ઇતિ વસ્તુ પ્રકીર્તિતમ્  ॥ ૨૭૩॥
યદા ત્વર્ધચતુર્થાનિ વસ્તૂનિ પ્રકરી ભવેત્ ।
પશ્ચિમાર્ધં તદસ્યૈવ તદર્થં પ્રાગ્નિવેશયેત્॥ ૨૭૪॥
કનિષ્ઠાસારિતેનાસ્ય કાર્યં સંહરણં તતઃ ।
પાદઃ પૂર્વસમઃ કાર્યસ્ત્વપરાન્તકશાખયા॥ ૨૭૫॥
ઉવેણકે દ્વિતીયોઽપિ તસ્યૈવ પ્રતિશાખયા ।
અનિત્યઃ ?? તાલો માષઘાતસ્તતઃ પરમ્॥ ૨૭૬॥
માષઘાતો દ્વાદશકલસ્તસ્ય પાતવિધિઃ સ્વ(સ્ત્વ)યમ્ ।
કર્તવ્યા દ્વિકલા શમ્યા તાલો દ્વિકલ એવ ચ॥ ૨૭૭॥
પુનશ્ચ દ્વિકલસ્તાલઃ શમ્યા ચ દ્વિકલા પુનઃ ।
તતશ્ચૈકકલસ્તાલસન્નિપાતઃ કલાત્રયે॥ ૨૭૮॥
પ્રાયેણ માષઘાતશ્ચ વિવધાઙ્ગઃ  પ્રકીર્તિતઃ   ।
સન્નિપાતશ્ચ પશ્ચાર્ધઃ કદાચિદુપવર્તનમ્॥ ૨૭૯॥
તસ્યસ્યાત્કલિકેનૈવ તચ્ચોઘં પઞ્ચપાણિના ।

સન્ધિર્યથાક્ષરેણૈવ કર્તવ્યઃ પઞ્ચપાણિના॥ ૨૮૦॥
એકકં વિવધો વાપિ તસ્યાઙ્ગં  સમુદાહૃતમ્ ।
અન્યસ્ય ચતુરસ્રસ્ય પ્રવૃત્તો યો વિધિઃ સ્મૃતઃ॥ ૨૮૧॥
વિવધાઙ્ગેન  તેનૈવ ચતુરસ્રકમિષ્યતે ।
સન્ધિવદ્વજ્રતાલશ્ચ દ્વિધા સમ્પિષ્ટકં સ્મૃતમ્॥ ૨૮૨॥
સપ્તાઙ્ગં  દ્વાદશકલં દ્વાદશાઙ્ગે  તથૈવ ચ ।
નિષ્ક્રામમાદિતઃ કૃત્વા  શમ્યાસ્તિસ્રઃ પ્રયોજયેત્॥ ૨૮૩॥
તાલત્રયં તતશ્ચૈવ શમ્યાતાલૌ તતઃ પરમ્ ।
શમ્યાતાલૌ તતઃ કાર્યૌ સન્નિપાતોઽન્ત્ય એવ ચ॥ ૨૮૪॥
તુવેણકે તુ સપ્તાઙ્ગે  સમ્પિષ્ટકમિદં સ્મૃતમ્ ।
દ્વિશમ્યાતાલયોગેન દ્વાદષાઙ્ગેઽપિ  ચેષ્યતે॥ ૨૮૫॥
પાતા નવૈકાદશ વા સમ્પિષ્ટકમુદાહૃતમ્ ।
વજ્રવસ્ત્રં પ્રયોક્તવ્યમુપવર્તનમેવ ચ॥ ૨૮૬॥
યુક્તવિવધવૃત્તાભ્યાં પ્રવેણી દ્વિવિધા સ્મૃતા ।
પઞ્ચપાણિઃ પ્રકર્તવ્યા પ્રવેણ્યા તુ યથાક્ષરા॥ ૨૮૭॥
દ્વિકલો વાપિ મિશ્રો વા પ્રયોગોઽઙ્ગવશાનુગઃ  ।
અન્તે વાસ્યાઃ પ્રકર્તવ્યઃ કદાચિદુપવર્તનમ્॥ ૨૮૮॥
પઞ્ચપાણિવિધાનેન યથોક્તેનૈવ તદ્ભવેત્ ।
દ્વિતીયપાતતાલેન હ્યપપાતશ્ચ કીર્ત્યતે॥ ૨૮૯॥
વજ્રતાલેન કર્તવ્યં ક્રમં સંહરણસ્ય તુ ।
રોવિન્દકે તુ ષણ્મત્રાઃ પાતાશ્ચૈકાન્નવિંશતિઃ  ॥ ૨૯૦॥
?? માત્રાણાં પઞ્ચાનાં પાત ઇષ્યતે ।
તાલઃ શમ્યાર્ધતાલશ્ચ શમ્યાતાલસ્તથૈવ ચ॥ ૨૯૧॥
પઞ્ચાનામપિ માત્રાણાં વિધિરેષ યથાક્રમમ્ ।
ચતુર્દશોઽપિ પઞ્ચમ્યા માત્રાયાસ્તાલ ઇષ્યતે॥ ૨૯૨॥
?? તુ યા તુલ્યા ષષ્ઠી મદ્રકમાત્રયા ।
ઇતિ પાદસ્તથાષ્ટૌ ચ કલાપાદાદુપોહનમ્॥ ૨૯૩॥

તતશ્ચૈવ પ્રયોક્તવ્યં દ્વિકલં પ્રત્યુપોહનમ્ ।
ઘાતશ્ચેત્સન્નિપાતશ્ચ વિવધૈકપ્રયોજિતાઃ॥ ૨૯૪॥
વર્ણાનુકર્ષોઽષ્ટકલઃ સ્વલ્પઃ પ્રસ્તાર ઇષ્યતે ।
તુલ્યવર્ણોપનહનો દ્વિતીયઃ પાદ ઇષ્યતે॥ ૨૯૫॥
શરીરતાલકર્તવ્યઃ પ્રકારોઽપિ વિશેષતઃ ।
દ્વિકલેનૈવ કર્તવ્યો વિશેષાત્પઞ્ચપાણિના॥ ૨૯૬॥
કલા દ્વાદશ નિર્દિષ્ટં   પ્રમાણં ચાસ્ય તત્ત્વતઃ ।
રોવિન્દકશરીરં તુ ષટ્કલોપોહનં સ્મૃતમ્॥ ૨૯૭॥
વિવધં વાપિ વૃત્તં વા તસ્યાદૌ પરિકીર્તિતા   ।
આકારવૃત્તપરુષોઽત્ર ?? ॥ ૨૯૮॥
?? ત્રિવાક્યં સ્યાચ્ચતુર્વાક્યં ગતા સ્મૃતા ।
કાર્યં તથા નિર્વહણં પ્રત્યેકં પરિધાનકે ॥ ૨૯૯॥
ઇત્યેતત્પ્રથમં ત્વઙ્ગં  લાસ્યે ગેયપદં સ્મૃતમ્ ।
સ્થિતપાદસ્ય વક્ષ્યામિ વિધાનં ચાપ્યતઃ પરમ્॥ ૩૦૦॥
વૃત્તમેકપ્રથમે દ્વે યોજયેત્પઞ્ચપાણિના ।
તતઃ પરં તે ભૂયોઽપિ યુગ્મતાલેન વા સ્મૃતે॥ ૩૦૧॥
અવસાનં તુ કર્તવ્યં ત્વરિતં પઞ્ચપાણિના ।
દ્વિકલેનેતિ કર્તવ્યં સ્થિતપાઠ્યં પ્રયોક્તૃભિઃ॥ ૩૦૨॥
ઉપોહ્ય તાલં ત્ર્યસ્રં વા વૃત્ત્યા તૈસ્તૈઃ સમૈસ્તથા ।
આસીનપાદ્યં યુઞ્જીત સર્વભવૈસ્તુ પૌરુષૈઃ॥ ૩૦૩॥
એવં ચતુર્ભિઃ   પાદૈસ્તુ સમૈરર્થવશાનુગૈઃ ।
આસીનપાદ્યં કર્તવ્યં વિધિવત્પઞ્ચપાણિના॥ ૩૦૪॥
અતીતયુગ્મતલેન શ્લોકઃ કાર્યસ્તતઃ પરમ્ ।
અષ્ટાદશ દ્વાદશ વા પદાનિ તુ તતઃ પુનઃ॥ ૩૦૫॥
?? ત્તરતાલેન તાલે નિર્વહણં બુધઃ ।
એતદાસીનપાદસ્ય વિધાનં પરિકીર્તિતમ્  ॥ ૩૦૬॥
સ્યાત્પુષ્પગણ્ડિકા નામ યદઙ્ગં  તન્નિબોધત ।
તત્રૈકં પૌરુષં શ્લોકં સમવૃત્તં પ્રયોજયેત્॥ ૩૦૭॥

ચતુર્ભિઃ   સન્નિપાતૈશ્ચ જ્ઞેયં ચન્ચૂપુટાશ્રયમ્ ।
પાદે પાદે તથેષ્ટં ચ વાદ્યં નૃત્યં તથૈવ ચ॥ ૩૦૮॥
તતશ્ચાન્યે સ્મૃતં વૃત્તે ખઞ્જનર્કુટસઞ્જ્ઞિતે ।
અન્તે નિર્વહણે ચાસ્ય શીર્ષકં પઞ્ચપાણિના॥ ૩૦૯॥
આવિદ્ધશર્યાઙ્ગહારૈરુદ્ધતૈસ્તત્પ્રયોજયેત્  ।
જ્યોત્સ્નાયાં મન્દિરાયાં વા સલિલે દર્પણેઽપિ વા॥ ૩૧૦ ।
છાયાસદૃશકાન્તસ્ય પ્રહર્ષ્યથ વિભૂષિતમ્ ।
નૃત્યં પ્રસાદક્રીડાયાં હેલાદિભિરલઙ્કૃતમ્॥ ૩૧૧॥
અઙ્ગપ્રસ્વેદકં  તત્રાવિન્દ્યાલ્લાસ્યં પ્રયોગવિત્ ।
ચઞ્ચત્પુટસ્ય તાલેન તસ્ય પ્રક્રીડિતં ભવેત્॥ ૩૧૨॥
માત્રાવૃત્તસમૈઃ પાદૈઃ શ્લોકબન્ધો ભવેદથ ।
બહ્વક્ષરાર્થસંયુક્તં તોટકં પઞ્ચપાણિના॥ ૩૧૩॥
દ્વિકલેન પ્રકર્ત્વ્યં મિશ્રેણૈકકલેન વા ।
પ્રરોચકં ચ કર્તવ્યં ગુરુપ્રાયોક્ષરાન્વિતમ્॥ ૩૧૪॥
યથાક્ષરેણ ત્ર્યસ્રેણ સન્નિપાતૈસ્તથાષ્ટભિઃ ।
વિવધૈકકસંયુક્તં કૈશિકીજાતિમાશ્રિતા॥ ૩૧૫॥
ત્ર્યઙ્ગવિચ્છેદકં  વિન્દ્યાદ્યુક્તં પ્રક્રીડિતાદિભિઃ ।
અનિષ્ઠુરશ્લક્ષ્ણપદં  ગાન્ધારીજાતિમાશ્રિતમ્॥ ૩૧૬॥
ચઞ્ચત્પુટેન યોક્તવ્યં ?? કલેન તુ ।
ચતુઃષષ્ટિઃ સન્નિપાતાસ્તસ્મિંશ્ચૈવ   પ્રકીર્તિતાઃ  ॥ ૩૧૭॥
યથા માર્ગકલોપેતા વિદારી વિવધાન્વિતઃ ।
અઙ્ગહારાન્સવિષ્કમ્ભાન્નૈવ  ચાત્ર પ્રયોજયેત્॥ ૩૧૮॥
કેવલં પૌરુષૈર્ભાવૈર્વાક્યં નામ્નાપિ તેન યત્ ।
નર્કુટં ખઞ્જકં ચૈવ ત્રિવિધં ન પ્રયોજયેત્॥ ૩૧૯॥
સૈન્ધવીમાશ્રિતં ભાષાં જ્ઞેયં સૈન્ધવકં બુધૈઃ ।
રૂપવાદ્યાદિસંયુક્તં યુગ્મતાલકૃતં તથા॥ ૩૨૦॥
વિતસ્તાલિપ્તમાર્ગેણ સૈન્ધવં વાદ્યમિષ્યતે ।

ન પાઠ્યં સ્વલ્પમપ્યત્ર પ્રકુર્વીત વિચક્ષણઃ॥ ૩૨૧॥
મુખપ્રતિમુખોપેતં તથા ચઞ્ચૂપુટાશ્રયમ્ ।
યથાક્ષરૈઃ સન્નિપાતૈસ્તથા દ્વાદશભિર્યુતમ્॥ ૩૨૨॥
નેકયુક્તિવિચિત્રાર્થં પૌરુષં ભાવમિશ્રિતમ્ ।
એકાઙ્ગશીર્ષકં  ગત્યા દ્વિભૂષં પરિકીર્તિતમ્  ॥ ૩૨૩॥
ઉત્તમોત્તમકે ત્વાદૌ નર્કુટં સમ્પ્રયોજયેત્ ।
સ્તોકં વિચિત્રાર્થપદં તથા ચૈવોપપાદયેત્॥ ૩૨૪॥
તતશ્ચ વસ્તુકં કાર્યમપરાન્તકશાખયા ।
યથાક્ષરેણ કાર્યં તુ શીર્ષકં પઞ્ચપાણિના॥ ૩૨૫॥
ઉત્તમોત્તમકં પ્રોક્તં હેલાનૃત્યવિભૂષિતમ્ ।
કોપપ્રસાદબહુલં સવિક્ષેપૈરુપક્રમૈઃ॥ ૩૨૬॥
સંલાપરચિતૈર્નિત્યમુક્તપ્રત્યુક્તમિષ્યતે  ।
વજ્રાર્ધેન પ્રકર્યાસ્તુ તસ્ય તાલવિધિઃ સ્મૃતઃ॥ ૩૨૭॥
તતસ્તુ શીર્ષકં કાર્યં સંયુક્તં પઞ્ચપાણિના ।
ઉક્તપ્રત્યુક્તમેવં હિ યથોક્તં પરિકીર્તિતમ્  ॥ ૩૨૮॥
એવમેતદ્બુધૈર્જ્ઞેયં માણં તાલપ્રમાણતઃ ।
તદ્ગાથાપાણિકાદીનાં સપ્તરૂપં પ્રકીર્તિતમ્  ॥ ૩૨૯॥
યસ્તુ તાલં ન જાનાતિ ન સ ?? ન વાદકઃ ।
તસ્માત્સર્વપ્રયત્નેન કાર્યં તાલાવધારણમ્॥ ૩૩૦॥
અઙ્ગભૂતા  હિ તાલસ્ય યતિપાણિલયાઃ સ્મૃતાઃ ।
ત્રયો લયાસ્તુ વિજ્ઞેયા દ્રુતમધ્યવિલમ્બિતે॥ ૩૩૧॥
છન્દોક્ષરપદાનાં હિ સમત્વં યત્પ્રકીર્તિતમ્   ।
કલાકલાન્તરકૃતઃ સ લયો માનસઞ્જ્ઞિતઃ॥ ૩૩૨॥
શ્રોતોગતા ચ ગોપુચ્છા ?? ચાત્ર વિધાય ચ ।
?? ભૃત્યવર્ણાનામક્ષરાણામથાપિ વા॥ ૩૩૩॥
?? ?? યતિઃ સ્યાત્તુ ગીતવાદ્યસમાશ્રયઃ ।
સમપાણિશ્ચ વિજ્ઞેયો હ્યવપાણિસ્તથૈવ ચ॥ ૩૩૪॥

તથૈવોપરિપાણિશ્ચ ગીતવાદ્યસમાશ્રયઃ ।
લયે નયં સમં વાદ્યં સમપાણિઃ પ્રકીર્ત્યતે॥ ૩૩૫॥
બ્રુવાદ્યદવકૃષ્ટં સ્યાત્સોઽર્ધપાણિઃ પ્રકીર્તિતઃ   ।
લયસ્યોપરિ યદ્વાદ્યં પાણિઃ સ ઉપકીર્ત્યતે॥ ૩૩૬॥
તતઃ સ્થિતલયો યો વૈ સન્નિપાતો વિધીયતે ।
સ તુ મધ્યલયપ્રાપ્ય સન્નિપાતદ્વયં ભવેત્॥ ૩૩૭॥
રુતં ચાપિ લયં પ્રાપ્ય સન્નિપાતચતુષ્ટયમ્ ।
યાવત્તત્રાન્તરકૃતા દ્રુતમધ્યલયો હિ સઃ॥ ૩૩૮॥
સોઽર્ધપાણિસ્તુ વિજ્ઞેયાસ્ત્વન્યૈર્દ્રુતલયાશ્રયાઃ  ।
અત ઊર્ધ્વં પ્રમાણં તુ કલાનાં ન વિધીયતે॥ ૩૩૯॥
ઇતિ ભારતીયે નાટ્યશાસ્ત્રે તાલવિધાનો નામાધ્યાય એકત્રિંશઃ   ।

